
　〈新濟河分其半使之北流以殺其力則河之患庶具有瘳乎張元禎曰聞今黃河以北多存黃流舊身但上下〉

　〈湮没已久若因其舊身閒爲數支以達平原及直沽等處一可以殺直奔安平之勢一可以引資灌溉如此將〉

　〈不惟運河無患而北方旱溢之災可常免矣霍韜議處黃河䟽謂三代前古黃河自孟津至于懷慶東北入海〉

　〈今衛河自衛輝東北至于天津入海猶黃河也今圖便宜之策由河陰原武之閒擇地形便導引河水注于衛〉

　〈河南北分流水有所歸可免潰溢衝決之患且使黃河環遶畿甸亦可壯京師之形勢舟楫通利南北又可增〉

　〈一運道胡世寧奏議謂舊開沁水至紅荆口分流一道六十里通衛河近年始塞是河因沁可以通衛也且黃〉

　〈河與衛河亦相去不遠宜差官踏勘荆紅口及陽武上下相度地勢相應處所開掘一向北通衛輝稍撥附近〉

　〈粮船于此習運以防會通河一時之塞〉

　〈按永樂中嘗發丁夫十萬于中灤下二十里開濬舊黃河分導河流使由故道北入于海蘭芳謂河南之民免〉

　〈于魚鱉誠萬世之利弘治初白公昂議自東平東北至興濟鑿小河十餘引水入大淸河及古黃河入海亦倣〉

　〈此意後中灤河復淤白尙書議亦中廢然二役去今皆未遠其遺跡尙可尋也至嘉靖十年河益南徙而入渦〉

　〈奔亳震驚　皇陵徐房而南安東淮北皆被其害以河流無所分而一淮不足以幷容全河之委也按一統志〉

　〈黃河古道在大明府開州治南經東昌館陶縣西南五十里至滄州南皮縣景州吳橋縣河閒寧津縣界入海〉

　〈○又按金隄古堰自開封府榮陽縣東經大名府淸豐南樂縣界由東郡下至于乘海口于有餘里歷代築以〉

　〈禦河患通謂之金堤嗚呼循金隄之遺跡積黃河之故道合諸賢之卓見踵永樂之茂功推古驗今灼灼可行〉

　〈者〉

兵部侍郎張海都督僉事侯謙經畧哈密還京下獄

　〈按哈密在肅州西北一千五百里本古之伊吾廬唐之伊州韃靼回回雜處之國也其北天山與瓦剌相界西〉

　〈接火州爲諸河要路永樂初卽其地設哈密衛封元肅王之裔脱脱爲忠順王賜金印令爲西域之舉襟以通〉

　〈諸番之朝貢脱脫死傳其子卜答失呈以及索羅帖木見無嗣王母理國事成化九年土魯番王鎖檀那力侵〉

--

　〈哈密虜王母金印以去其衆逃居肅州及嘉峪城　朝廷屢命守臣經畧而王母金印竟不可返十四年　　擅〉

　〈阿力死子阿黑廉立十八年甘肅守臣乘閒請封王母外甥都督罕愼爲忠順王罕愼畏吾兒種也二十年遣〉

　〈使送入哈密甘肅鎮廵而下皆以典復哈密受賞弘治改元阿黑麻以罕愼非肅王後乃級結婚而我之尋遣〉

　〈使入貢求封不許弘治四年王母已故阿黑麻乃以金印城池來歸會曲先安定王遣使入貢自稱忠順王裔〉

　〈盖奸人敎之其實非也五年兵部尙書馬文升誤聽二種頭目舉保遂立安定王姪陝巴爲忠順王甘肅守臣〉

　〈急欲成功倉卒遣使送之識者曰夷虜貴種類曲先本西戎安定本韃靼別部強合爲一又與罕愼異矣土魯〉

　〈番必不心服阿黑麻聞之果怒六年復虜陝巴及金印以去報至適阿黑麻先所遣頭目寫亦滿速等四十餘〉

　〈人入貢至京師　上遂命張海侯謙往經畧之海等至甘州遣使齎勑諭阿黑麻順天道歸巴久不報海等上〉

　〈䟽言遠夷不可加兵來則撫之叛則拒絕之而已遂得命修嘉峪關捕通阿黑麻黠訐囘夷二十餘人奏發其〉

　〈夷戍廣西海等還　上以其無成功下之獄降海山西參政謙住俸閒住寫亦滿速兒等四十餘人皆安置關〉

　〈廣閒　上命嘉峪關絕不與通〉

乙卯〈弘治八年〉

二月少保大學士丘濬卒年七十六贈太傅左柱國謚文

莊

　〈濬自　上登極進大學衍義補卽蒙眷注馴至入閣尤加倚任有言必聽必行然耄期多病自庚戌以來無歲〉

　〈不乞休疏凡十餘上並不允惟免朝參專令內閣辦事而已至是竟不起平生著述甚多有瓊臺類稿世史正〉

　〈綱家禮儀節朱子學的及大學衍義補諸書行于世濬平生好論議上下千古尤熟國家典故政事可否反覆〉

　〈與大臣言官爭是非卽未必一一中適然不肯媕婀取悅商確往事時出意見自高奇矯衆論能以辨博濟其〉

　〈說人莫能加論秦檜稱其于宋有再造功與虜和不爲無見范仲淹生事岳飛未必能恢復皆怪詭可駭者也〉

　〈其絕元正統斥許衡不當仕元又嘗論我朝相業三楊偉矣然當其時南交叛逆軒龍易偉勑使旁午頻泛西〉

